
«ҪИВСЧ ЧСАХСААС...» 
ӐРУ хыҫҫӑн ӑру пысӑк хав-

халанупа вуласа чун лӑпланӑв-
не тупма пулӑшакан паллӑ 
ҫыравҫӑ вӑл - Нелли Петров
ская. 

Чи малтан эпӗ унӑн сӑнар-
лӑ, витӗмлӗ чӗлхи - хӑйне 
евӗрлӗ стилӗ пирки каласа 
кӑтартасшӑн. Унӑн ӗмӗрӗ -
халӑх ӗмӗрӗ. Нелли Петровс
кая ҫырнӑ калавсемпе повеҫ-
сене, романсене хӑйпе пӗрле 
вӑрҫӑ хыҫҫӑн е вӑрҫӑ вӑхӑтӗ-
нче нуша чӑтса-тӳссе ирт-
тернӗ, ҫапах та пурнӑҫ илемне 
сыхласа-упраса хӑварма тӑ-
рӑшнӑ пархатарлӑ ӳсӗмӗн био-
графийӗ теме пулать. 

Унӑн сӑнарлӑ, илемлӗ чӗлхи-
не ытти ҫыравҫӑсем те асӑр-
ханӑ. Ҫакна пӗр тӗслӗхпе ҫир-
ӗплетем-ха. Йывӑр чирленӗ 
анне 1962 ҫулта республика 
больницинче сипленетчӗ. Шӑп 
та лӑп чаплӑ драматург тата 
ӑста тухтӑр Петр Осипов пӑх-
са тӑракан чирлӗ ҫынсен па-
латинче выртнӑ вӑл. Пӗрре-
хинче кучченеҫ пама ун патне 
Неонила персе ҫитет. Петр 
|Осипов ӑна палласа илет. 
|Литература пирки сӑмах хус-
катаҫҫӗ вӗсем. Паллӑ драма
тург Неонила хайлавӗсене те 
вуласах тӑнӑ иккен. "Ну, чӗлху 
санӑн мӗнешкел ҫивӗч, сӑнар-
лӑ", - тет вӑл мӑшӑрӑма 
хавхалантарса. Ҫакна анне 
итлесе выртать. Хут пӗлменс-
кер, паллӑ ҫыравҫӑн сӑмахӗ-
сене вӑл ял хӗрарӑмӗ пек 
ӑнланса юлать. Кинӗ хутне 
кӗрсе: "Ара, пирӗн, хӗрарӑм-
сен, чӗлхи ҫавнашкалрах пу
лать ҫав. Час-часах тӳртен 
кастарать..." 

Ҫак путишле калаҫӑва аса 
илсе Неонила час-часах ахӑл-
татса кулатчӗ. Вулакан асӑр-
харӗ пулӗ: эпӗ "Нелли" мар, 
"Неонила" тесе палӑртрӑм 
ҫыравҫӑ ятне, мӗншӗн тесен 
иртнӗ ӗмӗрӗн 50-мӗш ҫулӗ-
сенче "Неонила Кузьмина" тесе 
алӑ пусатчӗ хӑйӗн сӑввисем 
умне. "Ялав" тата "Ҫеҫпӗл 
ҫеҫкисем" кӗнекере пичетлен-
ме пуҫланӑ ҫамрӑк хӗр-сӑвӑҫӑ 
каярахпа Нелли Петровская 
романист пулса тӑнӑ. Вӑлах, 
24-25 ҫулти хӗр, тӑван ялӗнче 
- Тутар республикинчи Аль-
шихре - "Пушар" ятлӑ драма 
пулӑмӗсемпе чун-кӑмӑла кис-
ретекен поэма шӑрҫаланӑ. 
Шупашкара килсен унпа Алек
сандр Алкана, Митта Ваҫлейне 
паллаштарать. Ӑста сӑвӑҫсене 
поэма килӗшет. Вӗсем Неони-
лӑна Мускаври М.Горький 
ячӗллӗ литература институтне 

вӗренме кӗме сӗнеҫҫӗ. Виктор 
Рсай асӑннӑ поэмӑна вырӑсла I 
куҫарма килӗшет. 

1957 ҫулта Неонила Кузьми
на - М.Горький ячӗллӗ литера
тура институчӗн студенчӗ. Унӑн § 
/вырӑсла тӳрем куҫару урлӑ/ 
калавӗсемпе чи малтан хӑйпе I 
пӗр курсра вӗренекен Светла
на Соложенкина сӑвӑҫ палла- | 
шать. Тавҫӑруллӑ вырӑс хӗро 
ҫапла калать кӗскен: "Хи-хи, 

Мы - стихи". 
Ку вӑл Неонилӑн калавӗсем | 

поэзи жанрӗнчен уйрӑлса кай-
маннине тата вӗсем сӑнарлӑ, 
илемлӗ йӗркесемпе палӑрни-
не, хӑйсен кӗвӗлӗхӗпе тыткӑн-
ланине пӗлтерет. 

Шел те, "Чыс", "Ҫил-тӑман-
лӑ каҫ", "Шурӑ лили" кӗнеке- | 
сен авторе Чӑваш Писателӗ-
сен союзӗн члене пулнине 
ӗнентерекен пӗчӗк кӗнекене те 
юлашки ҫулӗсенче ҫеҫ алла I 
тытса курчӗ. Юрий Скворцов, 
Алексей Талвир, Илпек Мику-
лайӗ ҫырнӑ рекомендацисем I 
те пулӑшаймарӗҫ ӑна. Ил-
мерӗҫ, такӑнтарчӗҫ. Каярахпа I 
та ҫапла пулчӗ, йышӑну ко-
миссийӗ питех васкамарӗ. 

Неонила ал ӗҫне те пӗлетчӗ: 
ҫӗлетчӗ, ҫыхатчӗ. Тӗрлӗ хура 
ӗҫрен ӗмӗрне те пӑрӑнман I 
вӑл. Малтан "Ҫамрӑк комму
нист" хаҫатра, унтан типогра-
фире тата Чӑваш кӗнеке изда-
тельствинче корректорта вӑй 
хучӗ. Кайран вара пичетпе I 
ҫыхӑннӑ учрежденисенчен па-
чах уйрӑлса кайрӗ. Шупашкар-
ти тӗрлӗ заводра ӗҫлерӗ, 
хӑйӗн ӗҫ йышӗпе пурӑнчӗ. 
Унӑн повеҫӗсенчи сӑнарсем те 1 
ҫав йышри ҫынсемех. Вӗсем -
халӑх асӗнче. Пӗрле ӳснӗ, 
ӗҫленӗ тантӑшӗсем Неонилӑн 1 
ёмӗрне чӗрӗ вӑй парса тӑнӑ. 

Николай ТЕВЕТКЕЛ, 
ЧР искусствӑсен тава 

тивӗҫлӗ деятеле. 


